
Introdución

O presente documento ten como finalidade establecer os obxectivos e liñas de evolución da 
aplicación do sistema de gravación de vistas orais eFidelius no contexto de execución do novo 
contrato de servizo de evolución, mantemento e soporte especializado Exp. 2017/PA/0041.

O análise realizado fundaméntase nos seguintes puntos:

Situación actual da aplicación.
Prescricións técnicas recollidas no prego de licitación.
Evolucións e requisitos xa identificados en fases anteriores.
Análises funcionais a nivel de usuario e de administrador.
Implantación da Administración Xudicial Electrónica en Galicia.
Normativa legal aplicable.
Benchmarking de servizos de outras aplicacións análogas operando a nivel nacional e 
internacional.



Situación actual

A Administración de Xustiza en Galicia está inmersa nun proceso de transformación que pretende

dinamizar e redefinir os procesos xudiciais e adecualos ao contexto dixital co obxectivo de eficientalo e

axilizalos para mellorar o servizo proporcionado ao cidadán.

Dentro das distintas iniciativas a levar a cabo atópase a evolución de eFidelius, o sistema de gravación

que permite realizar e xestionar os arquivos audiovisuais xerados nas vistas xudiciais.

Actualmente a aplicación de gravación de vistas eFidelius atópase en produción na versión 1.25.0.2.

Cunha arquitectura prevista para traballar en tres niveis (Sala, Sede e Central), atopamos inicios do

2018 29 sistemas Sede, 151 sistemas Sala e un servidor Central, actualmente operando como tamén

como Sede. O obxectivo da Amtega é que a totalidade da plataforma, 181 salas de vista, conte cun

equipo coa solución eFidelius integrado en dous ou tres niveis dependendo do volume de información

a xestionar, das súas características e da infraestrutura de rede dispoñible en cada caso.

Desde o punto de vista funcional, eFidelius presenta diferentes bloques funcionais na propia aplicación,

entre os que destaca a propia gravación de vistas xudiciais, a súa sinatura e a xestión e conservación

desta, así como unha serie de funcionalidades e servizos que permiten que se converta na fonte de

distribución de arquivos audiovisuais da Administración de Xustiza en Galicia, tanto interna como

externa.



Obxectivos

Os obxectivos que se perseguen, de xeito prioritario, na evolución da aplicación eFidelius no próximo

período son:

Salas de vistas 
dixitais

Integración da 
información 

audiovisual no 
EXE

Usabilidade. 
Mellora da 

experiencia do 
usuario

Seguridade
Estabilidade e 

sustentabilidade  
da solución

Peticións doutras CCAA. Incidencias. Adecuacións normativas. Adaptacións a novo HW/SW

Estes obxectivos desenvólvense nunha serie de liñas de actuación que serán concretadas en tarefas de

desenvolvemento a agrupar en diferentes entregas.



Liñas de evolución

Un dos obxectivos prioritarios a resolver no proceso de modernización de Xustiza é a
posta en marcha dun modelo de salas de vista dixitais, que permitan a xestión de
tódolos procesos que ocorren dentro destas de maneira dixital, sen necesidade de

recorrer ao papel.

efidelius, pola súa condición de solución para a gravación en salas de vistas xoga
un papel importante na busca de dito fito, que se concreta nas seguintes liñas de
traballo:

Integración e conservación das videoconferencias

Inclusión e catalogación de vídeos externos

Compatibilidade das instalación eFidelius co resto de solucións da sala de
vistas dixital

Capacidade de xestión integral dos periféricos de sala desde distintos
dispositivos

Salas de 
vista 

dixitais

Liñas de evolución

A integración dos arquivos audiovisuais no Expediente Xudicial Electrónico é
imprescindible para lograr conformar un expediente xudicial electrónico completo
e, polo tanto, o cumprimento da normativa vixente en materia de Administración

Xudicial Electrónica.

efidelius debe permitir a gravación, consulta e xestión dos arquivos audiovisuais
propios da súa función e facilitar a súa explotación, dun xeito seguro e
interoperable, polas distintas solucións de consulta e xestión do Expediente Xudicial
Electrónico.

As liñas de traballo que é preciso abordar para lograr este obxectivos son:

Consulta interna dos arquivos audiovisuais a través do Visor do EXE

Aceso externo aos arquivos audiovisuais a través da Sede Xudicial 
Electrónica

Integración dos arquivos audiovisuais no EXE e no arquivo xudicial 
electrónico, adaptando a metadata asociada á normativa vixente

Integración cos distintos compoñentes de axenda e xestión de salas e 
recursos xudiciais da Administración de Xustiza en Galicia

Integración da 
información 

audiovisual no 
EXE

Liñas de evolución

A situación actual da solución fan imprescindible abordar unha revisión integral da
súa usabilidade. Unha boa experiencia de usuario é primordial para lograr un uso
efectivo da solución eFidelius.

Esta revisión debe estar orientada a lograr, ademais, mediante a implementación
de novas ferramentas, simplificar os procesos aos que da resposta e, polo tanto,
lograr unha mellora en axilidade e eficiencia no desempeño das funcións ás que
da soporte esta solución.

Contémplanse as seguintes liñas de evolución en eFidelius orientadas a mellorar a 

experiencia de usuario coa aplicación: 

Evolución da xestión de intervenientes nas distintas fases: preparación, 
captura e consulta

Preparación como espazo de validación e actualización da información 
xerada no sistema de xestión procesual, pasando a opción de rexistro a un 
uso excepcional

Evolución do proceso de marcación: marcadores predefinidos por tipo de 
procedemento, rol, ...; asociados ao micrófono en uso; persoalizables; etc.

Integración con solucións de transcrición de voz-texto

Melloras na interface: visualización de estado dos periféricos, 
persoalización das opcións mostradas na aplicación, ampliación da imaxe 
a pantalla completa, mellora das procuras, etc.

Usabilidade. 
Mellora da 
experiencia 
do usuario

Liñas de evolución

A seguridade é un dos principais alicerces que debe de sustentar calquera solución
utilizada na Administración de Xustiza.

En eFidelius deben implementarse controles a nivel da solución e levarse a cabo
adecuacións para o cumplimento da normativa en vigor ou prevista, así como
para acadar o nivel de seguridade establecido no Plan de Seguridade da
Información da Administración de Xustiza de Galicia.

Por outra banda, a solución debe contemplar medidas de seguridade relativas ao

“negocio” poñendo a disposición dos usuarios opcións de protección da
información das que poidan facer uso segundo o caso.

Para isto é preciso traballar nas seguintes liñas de evolución:

Protección de testemuñas e menores: pixelado parcial e configurable da 
imaxe

Xestión de usuarios e contrasinais integral nos tres niveis da solución

Eliminación da impersonación dos servizos

Actuacións identificados no plan de acción do PDSI de Xustiza (en 
desenvolvemento)

Seguridade

Liñas de evolución 

A aplicación, pola súa arquitectura deslocalizada e por niveis, presenta un
mantemento complexo e custoso, polo que é preciso adicar esforzos a mellorar a
súa sustentabilidade e mantebilidade, logrando que a intervención humana se

simplifique e reduza.
Así mesmo, é preciso adecuar a solución ao contexto tecnolóxico da Amtega,
tanto no referido á reutilización de compoñentes transversais software como da
compatibilidade e integración na infraestrutura ou medios TIC corporativos.

Contémplanse as seguintes liñas de evolución en eFidelius de cara a mellorar a súa

estabilidade e sustentabilidade:

Xestión do ciclo de vida da información: mestres, backups, purga de 
datos, ...

Integración na plataforma corporativa: servizos de sinatura, 
procedementos de desenvolvemento dos servizos web,...

Compatibilidade  software (navegadores, S.O. mp4, ...) e hardrware
(cámaras, micros, ...)

Procesos de sincronización de versión entre niveis (actualizadores integrais) 

Xeración de información explotable polo Cadro de mando da AXE.

Estabilidade e 
sustentabilidade 

da solución. 

Liñas de evolución 

Ademais das liñas de evolución que dan resposta aos obxectivos propostos,
débense de considerar neste plan de traballo evolucións non contempladas no

momento actual pero que xorden durante o propio ciclo de vida da aplicación, xa
sexa a través de:

peticións dende o Ministerio de Justicia ou doutras Comunidades 
Autónomas con competencias a través do grupo de Transferencia 
Tecnolóxica de eFidelius

necesidades de adaptación e compatibilidade con novo hardware ou 
software co que se relaciona a aplicación

cambios na lexislación aplicable ou novos desenvolvementos normativos

incidencias ou problemas detectados que requiran dun mantemento 
correctivo ou evolutivo da solución

V.

